
Is i  2

Abraham



O nwere otu nwoke aha ya bụ 
Abraham, nwoke a ékweteghị na arụsị 

bụ chi kwesịrị ofufe. Ọ makwara na 
Chukwu kere ihe nile abụghị arụsị.



Chukwu we gwa ya okwu sị, Abraham 
si n’ime obodo ndịa n’efe arụsị pụta, 
hapụkwa ikwu na ibe gi. A ga m egosi 
gị ebe ị ga-aga. A ga m emekwa gị nna 

obodo dị ukwuu. A ga m agọzikwa onye 
ọbụla goziri gị, mana onye ọbụla bụrụ gị 
ọnụ ka m ga-abụ ọnụ. Ọ bụ n’ime gị ka 

mba nile nọ n’ụwa gesi nwete ngọzị.

Abraham o nwere ike ịbụ 
nwa ahụ nke é kwere nkwa 
gebibi mmehie na ọnwụ?



Abraham mara na olu ahu ọ nụrụ bụ 
olu Chukwu. Ya mere o ji nubere ya 
isi ọbụladị na ọmabeghi ebe ọ neje. 
Ọ mara na ọ na-ahapụ ife-arụsị ma 
nesokwa Chukwu nke dị ndụ. Nke 
ahụ juru Abraham afọ. O we kpọrọ 

nwa nwanne ya aha ya bụ Lọt.

Ihe dịka otu puku afọ-
narị-itoolu-na-iri-abụọ-

na-otu tupu Kraịst



Abraham 
bilie jegharịa n’ala a. Tulee 

ogologo ya na obosara ya. A ga m 
enye gị ala nile Kenan, gị na ụmụ 

gị nke ị na-amụtabeghi. A ga m 
enyekwa gị ụmụ nenweghi ngụta. 

Ha gejuputa dịka aja nke ala.  

Ije Abraham dubara ya n’ime ala 
ndị Kenan. Ebe ahụ ka nwa Ham 

jere biri we mụbaa. N’ụbọchị ta, a 
na-akpọ ya ala Palestin. Ọ bụ ebe 
ahụ ka Chukwu gwara ya okwu.



Sara,Chukwu 
gwaram na ị ga-amụ 
nwa, agbanyegị na 
ọtụtụ afọ agaala.

I ma 
na-amụtabeghim 

nwa mbụ. Ugbua akawom 
nka. Kedụ otu m gesi 

mụta nwa?

Chukwu 
sị na ị ga-
amụ nwa

Jenesis 12:1-3,13:14-17



Iji atụrụ we chụọ-àjà é nweghi 
ike iwepụ mmehie, mana m̀gbè 

Chukwu hụrụ okwukwe Abraham, 
o kpuchikwara mmehie Abraham.

Ka Abraham buliri njem ya, 
ọkwusịkwara ọtụtụ m̀gbè, 

chụọrọ Chukwu àjà. Ọ 
bụkwa àjà-ọbara esurere 
n’ọkụ dịka aja Abel; n’ihi 
na ọ mara na ọ bụ onye 

mmehie nke kwesịrị ọnwụ.



Afọ iri we ga

Abraham, afọ iri gara aga ị 
gwaram na Chukwu sị gị na m ga-
amụtara gị nwa. Ugbua, agbaalam 

afọ iri asaa n’ise, ma gị onwe gị dịkwa 
afọ iri asatọ n’ise. Ányị�̄  n’aka nka mana 
nwa abịabeghi. Mgbe n’adịghị ányá, gị 

onwe gị agaghị enwekwa mkpụrụ 
nwa. Ị sịrị n’ọbụ Chukwu gwara 

gị okwu m̀gbè ahụ?



Á ma 
m na ọ bụ Chukwu gwara m 

okwu, mana amaghịm ihe mere o 
ji egbu-oge imezu. Ọ gwaram na m ga-

abụ nna mba dị ukwu kama ihe m nwere 
bụ ahụ kara nka na nwunye kafelaranụ 

ịmụ nwa,ọ bụkwa sọ atụrụ dị 
ọtụtụ ka m nwere.



Kedụ ngọzị ị ga-
agọzi m? Ebe ị hụrụ 

na enweghim nwa?

Atụlegwu Abraham, mụ 
onwe m bụ onye n’eche gị 

bụrụkwa ngọzi gị.

Gị na Sara 
nwunye gị ga-

amụ nwa.



É kweterem 
na ihe nile a gemezu 

otu i siri kwuo ya.

Bịa Abraham lee kpakpando nọ 
n’eluigwe mara ma ị ga-agụta ha 

n’ọgụ. Otu ahụ ka ụmụ gị gejuputa, 
ha agaghị enwe ngụta.



Ebe i kwetere n’okwu a m kwuru, a gam ewerekwa 
okwukwe gị a dịka eziomume. N’ezie ụmụ gị ga-abụ ndị 

ọbia n’ala n’abụghị nke ha. Ha ga-anọkwa afọ-narị-anọ dịka 
ụmụ-ohu. Obodo ahụ gemgịde ha ka m gekpe ikpe, mana 
ụmụ gị geji oke akụ n’ụba we si n’obodo ahụ pụọ. Ha ga-

alaghachikwa n’ala m nyere gị ma biri n’ime ya.

Jenesis15:1-6, 13-14



Kedụkwanụ nkwa 
nwa é kwere m? Ka 

ụbọchị na-agafe a na 
m aka nka n’ike n’ike. 
M̀gbè n’adịghị ányá gị 
onwe gị agaghị adị-ike 

inye m mkpụrụ nwa. 
Abraham ọ na-adịm ka 

agaghịm amụrụ gị 
nwa.



N’usoro 
omenala nke ndị ala 
a, nwa-ohu m nwányị�̄  

ga-amuchiterim 
nwa.



Abraham ọ 
bụ na ịnaghị ahụ na ihe a 

nwere ike ịbụ ohere ikpeazụ ányị�̄  
genwe ịmụta nwa? Tupu oge aga 

biko kpọrọ ya ka ọ mụtara ányị�̄  nwa. 
Ọ ga-abụkwa nwa gị. Nke a bụ uche 

Chukwu. Ma ọbụghị ya, kedụ ka 
i gesi bụrụ nna obodo dị 

ukwuu?



Abraham ekpeghị ekpere. O 
chefuru nkwa Chukwu kwere ya 

we kwete n’okwu nwunye ya.

Enweghị 
ụzọ ọzọ.

Jenesis 16:1-4



A na m 
aga ịmuru Abraham 

nwa.

M̀gbè Haga matara na ọ dị-
ime nwa Abraham, o buliri 
onwe ya elu ma letuokwa 

Sara ányá. Nkea mere iwe na 
mgbakasị-ahụ ji we bịa Sara.

M̀gbè 
n’adịghị ányá



Ichutecha mmiri, je 
kpowaa nkụ.

Haga kpebiri 
n’ime onwe ya 

na ọ ga-agbafu.

Sara mere ka Haga je oke ozi. Onyeghị 
ya ezumike ma otu. O nweghi m̀gbè 

Chukwu kere na nwoke ga-alụ nwányị�̄  
abụọ. Ma-ọbụ ka nwoke nwe ụmụ site 

na nwányị�̄  na-abụghị nwunye ya.



Haga laghachiri Sara ma 
wetuo onwe gị ala n’ebe ọ 

nọ. Ị ga-amụ nwa nwoke aha 
ya bụ Ishmel, nke pụtara 

Chukwunanụ.

Haga we gbafuo gbaba n’ime ọzara. 
m̀gbè ike gwụrụ ya n’onweghi ike ịga-
ije ọ dapụkwara n’ala. Chukwu hụrụ 

alịlị-obi Haga we gwa ya okwu.



Site na Ishmel ga-apụta 
ọtụtụ ụmụ nenweghị ike ị�́ gụ̄ta ọnụ. 

Ishmel ga-abụ nwoke-ọhịa, ọ ga na-aluso 
madụ nile ọgụ. Madụ nile ga na-alụsakwa 

ya ọgụ. Ọ gebikwa n’akụkụ umunne ya 
ndị nwoke.



Haga laghachiri na be nne ya ukwu. 
M̀gbè oge ruru, ọ mụrụ nwa.

Ishmel mechara bụrụ nna 
nke ndị obodo Arab nile.

Chukwu gwaram na ebe 
ọ bụ Abraham mụrụ nwa a, 
na ọ ga-abụkwa nna obodo 

dị ukwu.

Jenesis 16:4-16



Abraham dị ogu afọ-
anọ-na-isii mgbe a 

muru Ishmel. O teghi 
aka amụchara Ishmel, 
Abraham we kafe afọ 

nwoke ji amụ nwa. 
Ishmel ọ ga-abụzi nwa 

ahụ Chukwu kwere 
Abraham na-nkwa? 

Chetakwa na Chukwu 
kwuru sị na nwa ahụ 

ga-abịa site na mmekọ 
Sara na Abraham.

Kedụ otu Chukwu gesi mezuo nkwa 
ahụ o kwere ebe Sara na Abraham 
akafela afọ a na-adị amụta nwa?



Abraham, mụ onwem bụ Chukwu 
nke pụrụ ime ihe nile. Me ihe nile m 
gwara gị me, ma emeghiela. Dịka m 

gwara gị na mbụ agam eme ka ụmụ gị 
juputa, ma gị onwe gị ga-abụ nna mba 

dị ukwuu dị iche iche. M getinyekwa 
ọgbụgbandụm n’etiti mụ na gị ma 

n’etiti mụ na ụmụ gị. 

M̀gbè Ishmel ruru afọ-iri-na-atọ, 
Abraham dizi afọ-iri-itoolu-na-itoolu, 
Chukwu gwara Abraham okwu ọzọ. 



Á ga m enye ụmụ gị ala Kenan ka o 
we bụrụ ala nke ha ruo ebighiebi.  
Sara ga-amụkwa nwa ahụ nke m 
kwere na nkwa, nwa ahụ ga-abu 

onye isi igwe mba.

Ha, ha! Kedụ ka nka gesi me? A di 
m ogu afọ-anọ-iri-na-itoolu ma Sara dịkwa ogu 

afọ-anọ-na-itoolu. Ahum dizi ka ahụ onye nwụrụ anwụ. 
Ányị�̄  agaghị amụtali-ụmụ. Biko ka Ishmel bụrụ nwa 

ahụ é kwere ányị�̄  na nkwa.  



Mba, dịka m kwuru na mbụ, gị na 
Sara ga-amụta nwa nke unu, site na-

anụ arụ unu. Nkwa ngọzị a gesi na 
nwa ahụ bịa, ọbụghị Ishmel. N’otu 

afọ, Sara ga-amụ nwa nwoke.



Ihe a onwere ike imezu?... Eh! Chukwu 
nke kere arụ madụ nwere ike were arụ 
madụ abụọ kara nka mee ka ha mụọ 

nwa,...n’ezie. Chukwu gemeli ya.



Ụbọchị n’adịghị ányá, ụmụ nwoke 
atọ si n’ime ọzara pụta. Ha eyighi ndị 

gaterela njem ha aka, ha eyikwanụghị 
ndị ala ahụ. Ha gbasiri ike, kwụrụ 

chịm, nka adịghi ha n’ahụ.



Abraham we legịde ha ányá ka 
ha n’abịa, mara na ha dị iche 

mana ihe ọ na-amaghị bụ na ndị 
ọbịa ahụ si n’ụwa ọzọ we bịa.

Abụọ n’ime ha bụ ndị mmozi 
eziomume, nke atọ bụrụ Chukwu 

n’onwe ya mebere onwe ya dịka onye 
mmozi ka o we gwa Abraham okwu. 
Abraham gbakwuru ha ga kele ha.

Jenesis 17:1-21, 18:1-2



Abraham, 
nwunye gị Sara 

ga-amụ nwa.

He, He, He

Na nkam a, ebe 
Abraham n’onwe ya 

tọrọm, m gakwa enwe ọbịụtọ 
mmekọrịta di na nwunye?



Achịghịm 
ochị.

Gịni mere Sara jiri chịa 
ọchị m̀gbè Chukwu sịrị na ọ 

ga-amụta nwa?

N’ezie, ị chịrị-ọchị. 
I kwetaghị n’okwu m kwuru. 

O nwere ihe nyịrị Chukwu omume? Á 
ga m alaghachi ọzọ m̀gbè oge ruru ị ga-

atụrụ ime, ma ị ga-amụkwa nwa.



Eh, o 
kwesịrị ịma.

Ọbụ m gwa Abraham 
ihe m chọrọ ime? Ọ na-aga 

ịbụ nna obodo dị ukwuu ma ọ 
ga-akuzikwara ụmụ ya na ụmụ 

ụmụ ya i nuberem isi.



Mmehie 
obodo Sọdọm na 

Gọmọra adiwo oke 
njọ. Á ga m ebibi madụ 

nile nọ na mba abụọ 
ahụ: ma nwoke, ma 

nwányị�̄ , ma ụmụ 
aka.

Mana nwa 
nwannem Lọt 
ya na ezi n’ụlọ 
ya bi ebe ahụ.

Jenesis 18:10-22



Ọgaghị 
adịka Chukwu ibibikọta 

ndị ezi-omume na ndị ajọ-
omume. Enwekwanụ ndị ezi-omume 

iri ise ebe ahụ? Ị ga-agbaghara 
ha maka ndị ezi-omume ahụ? 

Amaram na onye ikpe nke ụwa 
nile geme ihe dị mma.

Ma m chọta 
ndị ezi-omume iri 

ise, agaghịm emebi 
obodo ahụ.



A bụkwanụm 
sọsọ aja, nekwesịghị ịgwa Chukwu 

okwu,mana ọ bụrụ sọ madụ iri anọ na ise bụ 
ndị ezi omume, igakwa ebibi obodo ahụ 

maka madụ ise ahụ dapụrụ nụ? 

Ha dịrịkwanụ 
sọsọ iri anọ?

Agaghịm 
emebi ya ma ha dịrị ndị 

ezi-omume iri anọ.

Ndị 
ezi-omume diri iri-

anọ-na-ise, agaghịm 
emebi obodo ahụ.



Ha 
dịrịkwanụ iri 

abụọ?

Agaghịm 
emebi ajọ obodo 

ahụ ma m hụ ndị ezi-
omume iri abụọ 

n’ime ya.

Agaghịm 
emebi ya ma ha dị iri 

atọ.

Ewela-
iwe, ha dịrịkwanụ 

sọsọ iri atọ?



Ányị�̄  ga-abụ 
ndị ọbịa ya n’abalị a.

Ma 
ịchọtaghị ndị ezi-

omume iri, biko ị ga-
azọpụta nwannem 

Lọt?

Mba, m 
hụ ndị ezi-omume 
iri, agaghịm emebi 

ya.

Biko ewekwala iwe, nkea bu nke ikpeazụ 
m ga-ajụ gị. Énwekwanụ sọ ndị ezi-omume iri 

n’obodo ahụ, ị gakwa emebi ya?



Ebe a mebiri 
karịa otu m 

chere.

Ugbua ka m ghọtara 
ihe mere Chukwu ji chọ 

emebi ihe nile ma ụmụntakịrị 
ma anụmanụ.

Ndị mmozi abụọ ahụ we ga 
n’obodo ahụ na m̀gbède me 
ka ha n’agafe akụkụ ụlọ Lọt.



Lekwa ndị 
ikom ahụ, ha 

mara mma. Ka 
ányị�̄  je kpọ ndị 

ọzọ.

Hey! Ndị ọbịa, 
ọdịghị mma ịnọ n’ezi 

n’abalị, n’obodo a. Batanụ 
n’ime ụlọ m.

Jenesis 18:23-19:2



Lọt kpọpụtara 
ányị�̄  ụmụ nwoke ahụ 

ka ányị�̄  mara ha

Sinu ebe 
ahụ pụọ, unu 

agakwaghị eme 
ajọ ihe a.

Kedụ onye 
o che na ọbụ mere o ji-

ebuli onwe ya elu? Onye 
ire abụọ dị ka ya.



Nwoke obi 
ọjọọ.

Ányị�̄  ga-
agbawasị ọnụ-

ụzọ gị,me gị nke ka 
nke gị bụ onye 

ọbịa. 

N’ezie 
ányị�̄  achọghị ụmụ 
gị ndị inyom, ányị�̄  
chọrọ ụmụ nwoke 

ahụ mara mma.



Chukwu ụwa 
nile kpuo unu isi.

Kedụ 
ebe ha nọ?



Onye 
gbanyụrụ 

ọkụ?

Ahụkwaghịm 
ụzọ, kedụ ihe 

mere nụ?

Kedụ 
ụdị ike dị 

ihe a?



Unu ga-ahapụ obodo a, 
n’ụtụtụ. Kpọrọnụ ndị unu chọrọ 

ịkpọrọ. Chukwu agakwaghị 
ekpuchi mmehie obodo a.

Echi, 
Chukwu na-aga 

izo ọkụ dịka mmiri n’elu 
obodo a. Madụ nile nọ 

n’ime Sọdọm na Gọmọra 
ga-anwụ. 



Menu ngwa 
ngwa, ọkụahụ 

ebidowala, onwegị 
onye genwe ụzọ 

mgbapụ. 

Chukwu sị na 
onye elela-ányá n’azụ 
dika obodo a na-agba 

ọkụ.

Jenesis 19:4-17



Eeek !

Elela 
ányá 

n’azụ.



Elela 
ányá n’azu! Gaa 

n’ihu.

Ewo! Papa. Mama 
mere ihe Chukwu sị 
emela we ghọ ogịdi 

nnu.



Ihe nile dị ndụ n’ime Sọdọm na 
Gọmọra nwụrụ pịị, n’ụbọchị ahụ. 

Chukwu bụ onye ezi-omume, 
ọkpọkwara mmehie asị, ọkacha 

mmehie nke ikwa iko dị iche iche 
n’etiti nwoke na nwoke, nwányị�̄  
na nwányị�̄ . Mmehie ịkwa iko nke 

metụtara ụmụ ntakịrị bụ nke kachasị 
njọ. Chukwu kwere na nkwa na ọ 
gaghị eji mmiri we bibie ụwa ọzọ 
mana o kwughị na ọgaghị eji ọkụ. 



Na m̀gbè ọzọ, ọ ga-abụ ọkụ. Ụgwọ-
ọrụ mmehie bụ ọnwụ: ọnwụ nke 
anụ arụ na ọnwụ nke ebighiebi 

n’ime ọkụ ala mmụọ. Site na amara 
Chukwu, Lọt hụrụ uzọ mgbapụ 

site n’iwe nke Chukwu. Nwunye ya 
enweghi okwukwe n’ime Chukwu, ọ 
bụ ya mere ọ nọghị n’egwu m̀gbè ndị 

mmozi sịrị onye elela ányá n’azụ. 

Ụgwọ-ọrụ mmehie 
nile bụ ọnwọ, ọdịghị 

onye ọ pụrụ iche.



Obi di m ụtọ na Chukwu mere 
gị amara. Lọt i gara anwụ 

n’obodo ahụ. Chukwu kpọrọ 
mmehie na obi-ọjọọ asị. Gị na 

ndị dị otu ahụ enwezila 
mmekọrịta.

Ányị�̄  ga-ama 
ihe ányị�̄  geme.

O wutere anyị m̀gbè 
ányị�̄  nụrụ ihe mere nwunye gị. 

Kedụ ihe unu geme ugbu a?

Lot na ụmụ ya ndị inyom 
we soro pụọ ma Chukwu 
ka nọ na-agọzi Abraham.

Jenesis 19:24-26; Levitikos 18:22; 
Ndị Rom 1:23-32, 6:23; 1. Ndị Kọrịnt 6:9-11; 

Nkpughe 21:8



Abraham 
kedụ ihe neme gị. 

Oteela ilerem ụdị ányá 
ịhụnanaya a.

Chukwu kweburu na nkwa na Sara ga-amụ 
nwa. Abraham na Sara bido n’enwe mkpali 
nke nwoke na nwányị�̄  ha chezọrọ echezọ.



Ọ bụ ọrụebube! M̀gbè na-
adịghị ányá, madụ nile 

matara na Sara atụrụla ime!



N’ezie  m̀gbè 
Chukwu kwuru na m ga-amụ 
nwa, o merem ihe ọchị. Onye 

ga-ekwete na m ga-anọ na nka 
n’eku nwa nkem? 

Chukwu emezuola okwu 
ya dịka o si eme.

Dịka Chukwu siri kwuo, ányị�̄  
ga-akpọ ya Isaac. Ọ ga-abụkwa 

nna obodo dị ukwuu. 



Ishmel nwa Abraham site na 
Haga gbara afọ-iri-na-anọ. Ọ 
kpọkwara obere nwa ahụ asị.

Obere nwa a 
ọ na-akwa m emu? 

Nwa nwata Ijipt a na 
nwam Aịzik agaghị ebi 

n’otu ụlọ.



Chụpụ nwányị�̄  a nejerem ozi na nwa 
ya. Ha abụọ agaghị ekete ihe onwunwe 

Aịzik nwa Chukwu kwere na nkwa.

Chukwu we gwa Abraham okwu sị ya, 
“Sarah kwuru eziokwu. Chụpụ Haga 

na Ishmel. Ishmel na Aịzik agaghị eke 
ihe onwunwe. Mana ekwekwala ka o 

wute gị. A ga m elekọta ha abụọ ányá. 



Ọzọ maka na Ishmel bụ 
nwa gị, aga m emekwa ya 

obodo dị ukwuu. Mana 
nkwa onye nzọpụta 
m kwere gesikwa na 

Aịzik, ọbụghị Ishmel.”

Ishmel tolitere bụrụ nna ndị Arab nile, 
ebe Aịzik tolitere bụrụ onye isi ndị Ju 
nile. Ndị Arab na ndị Ju bu ụmụnna.

Jenesis 21:1-3, 9-14 
*aha ahụ aịzik pụtara ọchị.



Abraham hụrụ nwa ya 
Aịzik n’ányá, ọdịghị ihe 

pụrụ ịbịa n’etiti ha.

Ị bụ nwa 
ọrụebube. Ị ga-azọpụta 

ụwa n’aka mmehie? 



Papa, ọ bụ gịni mere i ji-egbu 
ụmụ atụrụ a we na-akpọ ha ọkụ 

n’elu nkume?

Chukwu nke 
kere eluigwe na ụwa, bụkwa 

Chukwu ezi-omume. O nweghị 
ntụpọ ma ncha. O nwere nwoke 
mmehie dịka m nupuru ya isi na 
mbụ, aha ya bụ Adam. Kem̀gbè 
ahụ, mmehie tezuru ogbo niile 

nke madụ. 

Chukwu gwara 
Adam na o mehie, na ọ 

ga-anwụ. Mana oge Adam 
mehiere, Chukwu we 

gbuo ụmụ anụmanụ, were 
anụ arụ ha kpuchie ihere 

Adam na Iv.



M̀gbè ọbụla m gburu atụrụ were 
chụọrọ Chukwu àjà, ihe m nekwu bụ na 
a mara m na mụ bụ onye mmehie, mana 

ka atụrụ a nenweghi ihe ọjọọ o mere, 
nochite ányám.



Aịzik tolitere dị ike. Ọ 
mụtakwara ịtụkwasị 

Chukwu nke nna 
ya Abraham obi.



Abraham, a chọrọm ka 
i were otu mkpụrụ nwa gị 

nwoke nke ị hụrụ n’ányá nke 
ukwuu we chụọrọm aja.



Chukwu nna, kedụ 
otu i gesi gwam me ụdị ihe 

nkea? Ihe a adịghị ka gị. Ọ bụkwa 
ndị n’efe arụsị n’egbu madụ achụ 

àjà. Ị sịkwa na i geme Aịzik obodo dị 
ukwuu. I gbuo ya, nkwa i kwere 

agakwaghị emezu.



...Mana ị 
bụ Chukwu. 

Aghọtaghịm mana 
a ga m eme ihe ị 

chọrọ.

Jenesis 22:2; Ndị Rom 5:12



Unu 
leruo ányá 
ma agam 

n’ekpere ndị-
ikom abụọ m 

ekpere.

Ọ bụ ije abalị atọ. Ya 
mere ányị�̄  geji otu izu 

je ya.



Papa lekwa 
ugwu ahụ. Ányị�̄  

geru tupu chi ejie. 

Eh, ányị�̄  ga-aga 
fee Chukwu ma 

laghachi.

Ụbọchị atọ agala...



Aịzik ichetere m̀gbè m gwara gị na 
Chukwu sịrị na mụ na nne gị ga-amụ nwa na 

nka? Chukwu gwaram okwu ozo. 

Papa, ányị�̄  ebutewo osisi, ị rụọkwala ebe 
ịchụ-àjà, mana kedụ anụmanụ ányị�̄  geji 

chụọ àjà?



Na nke a, 
ọ sị na ọ bụ gị 

ga-abụ anụmanụ 
n̄chụ-́àjà.

Mụ? Papa, 
ị makwa ihe i 

nekwu?



Amatawom na ihe ọbụla 
Chukwu kwere na nkwa, ọ gemezuriri 
ya. Ọ sịkwa na ị ga-abụ nna obodo dị 

ukwu, ị ga-abụ ya, ọbuladị ma ị nwụọ.

Ọ bụ na Chukwu agwaghị gị na m ga-abụ onye 
isi mba dị ukwuu, na ụmụ m ga-adị ka kpakpando 
nke eluigwe? I gbuo m ugbua kedụ ihe gemekwa 

nkwa Chukwu kwere gị?



Mana 
kedụ otu 

nkwa gesi 
mezuo ma m 

nwụọ?

Papa, ka ányị�̄  
me ihe Chukwu 

kwuru agbanyegị 
otu o siri dị. 

Amaghị m, ọ ga-
abụ na ọ ga-akpọlite gị 

n’ọnwụ.

Jenesis 22:3-9



Agbanyegị na 
Abraham mara na 
ihe ọ neme bụ ihe 

Chukwu sị ya me, ọ 
gara ajụ ya obi oyi ma 
aka ya gara a na-ama 
jijiji ka ọ na-akwado 

igbu nwa nke ya.

Okechiri aka na ụkwụ nwa ya, ma nyiwe 
ya n’elu ebe n̄chụ-́àjà ahụ. Ọzọkwa 
gara abụ iji mma were bee ya n’olu.



O kpere ekpere, nke gosiri 
na o nwere okwukwe n’ime 

Chukwu, buliekwa mma 
ahụ elu. Ka ọ wedatara 
mma ahụ, ozugbo ya-
anụ olu si na elu-igwe. 



Abraham! 
Abraham! egbula 

nwa ahụ.



Ugbua ka m mara na ị 
tụkwasaram obi. Ebe i nuberem 

isi ma m̀gbè m sị gị nye m sọsọ 
otu nwa nwoke i nwere.



Nna lee! 
Chukwu 

enyewo ányị�̄  
ebule nke 
ga-anọchi 

ányám!

Mgbè Abraham weliri ányá 
ya, ọ hụkwara ebule tọrọ 

n’ime obere-ọhịa. 



Nnam, 
Chukwu bụ onye 

ebere, otu ahụ i siri 
kwuo na ọ bụ. 

Abraham, maka na imeela 
ihe nke a; newezugaghịrịm 

otu nwa gị, a ga m agọzikwa 
gị, ma mee ka ụmụ ụmụ gị 

mụbaa dịka kpakpando nọ na 
mbara eluigwe. Tinyere nke 
a, ụmụ gị gewere alaa, ma 
mebikwa ndị iro gị. M̀gbè 

emesịrị, otu n’ime ụmụ gị, 
nke a na-amụbeghi, ga-

abụkwa ngọzi nyere ụwa 
nile.

Jenesis 22:9-18; Ndị Hibru 11:17-19



Abraham nwere umu ndikom abụọ, Ishmel na Aịzik. 
Aịzik bụkwa nwa nke Chukwu ghọrọ nke gemezu 
nkwa O kwere Abraham. Aịzik mụrụ nwa a kpọrọ 

Jekop, nke aha ya mesiri gbanwe bụrụzie Izrel. Jekop 
mụrụ ụmụ nwoke iri na abụọ ndị, m̀gbè oge gasịrị, 
ha na ezinụlọ ha gara Ijypt ebe ha mesiri ghọ ndị 

ohu(afọ otu puku, narị asaa na isii tupu Kraịst) 



Ishmel mụkwara obere 
isi iri na abụọ. M̀gbè é 
mesịrị ha ghọrọ ndị a 

na-akpọ ndị Arab.

Umu iri na abụọ Jecop 
mesịrị ghọ egbo iri 
na abụọ nke Izrel.

IshmelIshmel
Abraham Abraham 

Aịzik, Aịzik, 
otu-puku-afọ-narị-otu-puku-afọ-narị-

asatọ-iri-itoolu-na-isii asatọ-iri-itoolu-na-isii 
tupu Kraịsttupu Kraịst

Jekop , Jekop , 
otu-puku-afọ-narị-otu-puku-afọ-narị-

asatọ-iri-atọ-na-isii asatọ-iri-atọ-na-isii 
tupu Kraịsttupu Kraịst

Jenesis 21:5, 13, 24:67,25:12-18,21-26,29:23-30

